
 

CUSSEGL GROND 
Sessiun da zercladur 2021 PVAN 3 

Dumonda Müller (Susch) concernent l'execuziun dal dretg da return dals implants a las concedantas 

Sco ch'ins ha pudì leger en la Südostschweiz dals 19-05-2021, vul il chantun Tessin metter sin l'emprova il cas serius e 

suttametter al parlament chantunal l'execuziun dal dretg da return dals implants a las concedantas, e quai per l'emprima etappa 
da las ovras electricas da la Maggia Sambuco, Peccia, Cavergno e Verbano. Questas ovras electricas vegnan manadas da l'Ofima 

(Officine Idroelettriche della Maggia SA). Sia concessiun scada l'onn 2035. 

Sco la gronda part da las ovras en il chantun Grischun è er l'Ofima in'ovra partenaria. Ses possessurs èn principalmain ils 

chantuns da la Bassa. 

Da las explicaziuns dal president da la Regenza Mario Cavigelli durant la sessiun da favrer 2021 a Tavau èn ins vegnì a savair 

ch'il chantun Grischun è londervi d'elavurar ina nova strategia per rinforzar la forza idraulica. Il tema dal return dals implants a 

las concedantas duai medemamain esser ina part integrala da questa lavur. 

Considerond che questa tematica ha ina impurtanza eminenta ed ina relevanza economica a fitg lunga vista, As tschentain nus 

las suandantas dumondas:  

1. Co giuditgescha la Regenza l'idea dal chantun Tessin da vulair exequir il return da l'emprima etappa da las Ovras electricas 

da la Maggia a las concedantas? 

2. Tge schanzas e tge ristgas purtass ina surpigliada d'ovras idraulicas per il chantun Grischun e per las vischnancas grischu-

nas? 

3. Co giuditgescha la Regenza la dumonda dal mantegniment dals stabiliments tras las proprietarias actualas da las ovras 

electricas fin a l'execuziun dal dretg da return dals implants a las concedantas? 

 

Tavau, ils 16 da zercladur 2021 

Müller (Susch), Jochum, Gort, Alig, Berther, Bettinaglio, Bondolfi, Brandenburger, Brunold, Buchli-Mannhart, Caluori, 
Cantieni, Casutt-Derungs, Caviezel (Cuira), Clalüna, Claus, Crameri, Danuser, Degiacomi, Della Cà, Deplazes (Rabius), 

Derungs, Dürler, Ellemunter, Epp, Felix, Florin-Caluori, Föhn, Gugelmann, Hardegger, Hartmann-Conrad, Hefti, Hitz-Rusch, 
Hohl, Horrer, Kienz, Kohler, Lamprecht, Loepfe, Maissen, Märchy-Caduff, Michael (Donat), Natter, Niggli-Mathis (Grüsch), 

Papa, Paterlini, Perl, Preisig, Rettich, Ruckstuhl, Salis, Sax, Schmid, Schneider, Schutz, Schwärzel, Tomaschett (Breil), 
Tomaschett-Berther (Trun), Ulber, von Ballmoos, Weber, Widmer (Favugn), Widmer-Spreiter (Cuira), Wilhelm, Zanetti 

(Landquart), Bürgi-Büchel, Patzen, Stieger 


